
Цифрлық қаржылық қызметтерді дамыту мәселелері бойынша өңірлік форум 

өткізу туралы  
 

 
 
Бүгін Астана қаласында Қазақстан Ұлттық Банкі Халықаралық Электробайланыс 

Одағымен бірлесіп Цифрлық қаржылық қызметтерді дамыту мәселелері бойынша өңірлік 
форум өткізеді.  

Іс-шараға ТМД, Еуропа, Балтық және Тынық мұхиты өңірі елдерінің орталық 
банктерінің, ақпарат және коммуникациялар саласындағы уәкілетті мемлекеттік 
органдарының, халықаралық төлем жүйелерінің өкілдері, сондай-ақ мобильдік 
операторлар мен технологиялық компаниялар қатысады.   

Цифрлық қаржы технологияларын дамыту саласындағы, қаржы секторында 
ақпараттық-коммуникациялық технологияларды қолдану жөніндегі өңірлік 
ынтымақтастықтың өзекті мәселелерін талқылау Өңірлік форумның негізгі мақсаты болып 
табылады.  

Іс-шараға қатысушылар алдында құттықтау сөз сөйлей отырып ҚР Ұлттық Банкі 
Төрағасының орынбасары Ғ. Пірматов Өңірлік форумның саланың жаһандануымен және 
цифрлануымен байланысты қаржылық сервистердің өзгеруі кезеңіндегі маңызын атап 
өтті.  

«Цифрлық қызметтердің біздің күнделікті өміріміздегі рөлі мен маңызы жыл сайын 
тек өсе беретіні сөзсіз екендігін айтуға болады. Қашықтан көрсетілетін мобильді 



сервистер, қаржылық техникалық компаниялардың өсуі, жаңа технологиялар, оның 
ішінде блокчейн, кибер қауіпсіздік бүгінгі күннің өзекті мәселелері болып табылады.  

Өңірлік форум шеңберінде цифрлық технологиялардың қаржы саласына ықпалы, 
қауіпсіздік мәселелері, реттеушілер алдында тұрған міндеттер және басқа да маңызды 

тақырыптар талқыланатын болады», – деп атап өтті ҚРҰБ Төрағасының орынбасары. 
 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
 
 

 
Толығырақ ақпаратты мына телефон бойынша алуға болады: 

+7 (727) 270 45 85  
e-mail: press@nationalbank.kz 

www.nationalbank.kz 


